
Erngup nukinga atorlugu nukissiorfiup Qorlortorsuarmiittup sarfamik tunisisinnaane-
rata annertusarnegalerneranut atasumik Alluitsup-Paata Qorlortorsuarmi nukissior-
fimmiit sarfamik pilersorneqgalersinnaanera pillugu inatsisartut aalajangiiffigisassaatut
siunnersuut. Pinegartumut tunngatillugu ilanngullugu siunnersuutigaara Naalakkersui-
sut UKA 2016-mi sagqummiunnegartussamik, ganoq nalegassaneranik pilersaarusia-
millu suliaqassasut, suliag Inatsisartuni suliarinegarsinnaanngorlugu.

(Inatsisartunut ilaasortaq Kalistat Lund, Inuit Atagatigiit)

Akissuteqaat
(Pinngortitamut, Avatangiisinut Inatsisinillu Atuutsitsinermut Naalakkersuisoq)

1. Siullermeernegarnera

Nukissiuutit ataavartut ullumi inimi maani oqallisiginegartussanngornerat huannaarutigaara. Inatsisar-
tunut ilaasortap Kalistat Lundip Inuit Atagatigiinneersup Qorlortorsuarmi erngup nukinga atorlugu nu-
kissiorfimmit Alluitsup Paata innaallagissamik pilersornegalersinnaanissaanut aningaasartuutissat mi-
sissorneqarnissaanik siunnersuutegarnera Naalakkersuisut sinnerlugit qujassuteqgarfigissavara.

Kalaallit Nunaanni nukissiuutit ataavartut annertunerusumik atornegarsinnaanerisa Naalakkersuisunit
pingaartinnegarnera erseqgissaatigiuartarparput. Tamanna erngup nukinga atorlugu nikissiuuit, seqer-
ngup ginngorneri atorlugit nukissiutit atorlugit, ikuallaaviit agqutigalugit kiammik pilersinneqgartartu-
mik atorluaanikkut nukissiuutillu ataavartut allat aggutigalugit pisinnaavoq. Nukissiuutit ataavartut
illogarfinni nunagarfinnilu atortariagarpavut, taamaattorli nukissiuutit ataavartut eqgortut atornissaan-
nut misissuisariagarluta. Aaqgiissutissat avatangiisinut mingutsitsiviunngitsut aammalu inuiagatigiit
aningaasagarniarnerannut iluaqutaasussat. Allanut akissaganngilagut — aningaasagarniarneq silallu
pissusii eqqgarsaatigalugit.

Alluitsup Paata attavilernegarsinnaanissaanut aningaasartuutissaajunnartut Naalakkersuisunit tamak-
kiisumik paasikannerneqareerput. Missingersuutinik Nukissiorfinnit pissarsisogarpog.
Aningaasaliissutissat naatsorsornerisa takutippaat Alluitsup Paata Qorlortorsuarmi erngup nukinga
atorlugu nukissiorfimmit sarfamik pilersornegalersinnaanera 85 mio. kr. missaanik akegassasoqg. Inaal-
lagissat agqutaat ukiuni 35-ini piusinnaasutut naatsorsornegarsimavoqg.

Missingiillunilu naatsorsuutit ajoraluartumik paasinarsisippaat gorlortorsuarmi erngup nukinga atorlu-
gu nukissiorfimmit Alluitsup Paata innaallagissamik pilersornegalersinnaanera inuiagatigiit aningaasa-
garniarnerat eqgarsaatigalugu akisoorujussuussasog. Avatangiisit eqgarsaatigalugit aaqqiissutissaq pi-
tsassuuvoq inuiagatigiilli aningaasagarniarnerat eqgarsaatigalugu taamatut aaqqgiissuteqarnissag iller-
sornegarsinnaanani. Aaqgiissutissat avatangiisinut mingutsitsiviunnginnissaat aammalu inuiagatigiit
aningaasagarniarnerat eqgarsaatigalugu iluaqutaanissaat Naalakkersuisut pingaartitaraat.

Nukissiuutit ataavartut illogarfinni nunagarfinnilu atortariagarpavut. Najugakkat ilaanni erngup nuki-
nga atorlugu nukissiuutit pitsaanerpaamik aaqqgiissutaasinnaapput, allani seqerngup ginngorneri, ano-
risaatit imaluunniit tinittarnera ulittarneralu atorlugit nukissiuutit atorluartariagarpavut aammalu kias-
sarnermi pumpit, taamatuttaarlu eqgakkat kiassarnermi atornegarsinnaaneri puigussanngilagut.

Nukissiuutit mingutsitsiviunngitsut atorneqgarsinnaalluartut amerlapput, taakkulu misilittagassarsior-
figaavut atorluarnerusinnaanissaat siunertaralugu. Nukissiuutit ataavartut atornerulernissaannut ani-
ngaasaliisogarnissaa 1990-ikkut aallartinnerannili naalakkersuinikkut isumagatigiissutiginegartarsi-
mavoq. Suliaq pingaarutilik ingerlaqqgittariagarpoq taamaattumillu nukissiorneq eqgarsaatigalugu
pilersaarummik Naalakkersuisut suliagaleruttorput.

Nukissiorneq eqqarsaatigalugu pilersaarusiornissami ilaatigut siunertarineqarpoq nukissiornermut tun-
ngatillugu ineriartortitsinissat aningaasaliisarnissallu eqgarsaatigalugit minnerpaamik ukiuni tulliuttuni
qulini anguniagassagarlunilu pilersaarutegarnissaq — pilersaarullu agqutigalugu takutissinnaasariaga-
ratsigu nukissiuutit minguitsitsiviunngitsut eqgarsaatigalugit Kalaallit Nunaanni pilersaarutegartugut.
Pilersaarut nukissiuutit ataavartut nunagarfinni illogarfinnilu siunissami atornegarnerulernissaanut tik-
kuussisog. Nunagarfinni siunissami nukissiuutegarnermi aaqqgiissutissat, tassunga ilanngullugu Al-
luitsup Paa, nukissiuutsinut tunngatillugu immikkoortortap pilersaarusiorfiginegarnissaanni taa-
maasillutik ilaatinnegassapput. Pilersaarummi nukissiuutit mingutsitsinngitsut atorsinnaanerinut
periarfissat (soorlu segineq, anori ulittarinarani tinittarneranilu nukissiutit, varmepumpit atorsin-
naaneri, eqgakkat atorlugit kiassaasinnaanissamut erngup nukinga atorlugit nukissiuuteeqgallu)
qujanaarnegassapput. Nukissiorneq eqgarsaatigalugu pilersaarut aqqutigalugu aaqqgiissutissanik
mingutsitsinngitsunk inuiagatigiillu aningaasagarniarnerat eqgarsaatigalugu imminut akilersinnaa-
sunik aaqgiissutegarsinnaanissaq immikkut isiginiarparput.

Qorlortorsuarmi erngup nukinga atorlugu nukissiorfimmit Alluitsup Paata pilersornegalersinnaanis-

saanut inuiagatigiit aningaasagarniarnerat eqgarsaatigalugu akisoorujussuusussamik missingersuutit

aqqutigalugit naatsorsukkanik takussutissagareermat Naalakkersuisut inassutigaat siunnersuut itigar-
titsissutigineqgassasoq.

Taamatut ogaaseqgarlunga siunnersuut inatsisartunut ogallisigisassanngortippara.



